Stjórnarfundur 29.júlí 2009

Kl. 20:00

Mættir eru:

Arnar Hafsteinsson

Arnar Bragason

Pétur Jensson

Gísli Guðmundsson

Helgi Rafn Guðmundsson

Auður G. Sigurðardóttir

Fundardagskrá

1. Setning fundar 
2. Kynning nýrrar stjórnarmeðlima 

3. Kynning verkefnastjóra TKÍ

4. Kosning í embætti innan nýrrar stjórnar TKÍ.
5. Staða fjármála, kreditkortamál, póstur skoðaður og yfirfarnir

útistandandi reikningar.

6. Útistandandi verkefni - staða tekin

7. Framtíðarsýn nýrrar stjórnar TKÍ

8. Önnur mál.
Formaður setur fundinn. Bauð fundarmenn velkomna og lagði til að fundarmenn kynntu sig. 
Kynning stjórnarmeðlima TKÍ.

Formaður byrjar á að kynna sig, hann kemur alveg nýr inn í sambandið og nýr íþróttinni og kemur inn í formennsku til að fá tækifæri á að fá reynslu í stjórnarmálum og til að kynnast íþróttinni. Arnar er einkaþjálfari og hefur starfað við það og ráðgjöf síðustu ár. Einnig er hann í MBA námi.
Pétur Jensson varamaður tekur til máls næst, kemur frá Taekwondodeild Selfoss. Kemur úr 5 manna fjölskyldu sem öll æfa taekwondo. Hefur ekki mikla reynslu af stjórnarstörfum en viðloðandi taekwondo síðan 2004. Er sjálfur með blátt belti.

Helgi Rafn Guðmundsson tekur næst til máls. Hefur verið í íþróttinni í tæp 10 ár og er yfirkennari í Keflavík núna, kennir í Grindavík líka. Var í stjórn Taekwondodeildar Keflavíkur í eitt ár. Vil láta gott af sér leiða í íþróttinni og láta hana vaxa.

Arnar Bragason tekur næst til máls. Hefur verið í íþróttinni síðan 1992. Hefur þjálfað og keppt. Aðallega kennt í Fjölni og hefur setið í stjórn þar. Fannst vanta ferskt blóð í stjórnina og bauð sig þaraf leiðandi fram.

Gísli Guðmundsson tekur næst til máls. Gísli er heiðurskonsúll Kóreu á Íslandi og er þetta hans annað ár í stjórninni. Hefur starfað sem stjórnarformaður lengi og hefur í gegnum árin bundist góðum tengslum við Kóreu. Hefur stundað Júdó en ekki taekwondo en hefur mikla reynslu af félagastörfum. Lögfræðingur að mennt. 
4. Verkefnastjóri kynnir fyrir stjórnarmönnum hlutverk formanns, ritara og gjaldkera. 
Varaformaður
Stjórnin samþykkir með öllum greiddum atkvæðum að fela Arnari Bragasyni að vera varaformaður TKÍ.

Gjaldkeri

Tillaga kom að verkefnastjóri myndi taka að sér gjaldkerastörf tímabundið þar sem enginn innan stjórnarinnar hefur miklar reynslu af þeim störfum. Verkefnastjóri tekur að sér að sinna þessu starfi til áramóta með því skilyrði að hún ein sé með prókúru að kreditkorti sambandsins og aðgangi að reikningum sambandsins. Öll útgjöld og sambandsins verða að vera samþykkt af gjaldkera og formanni. Jón Levy Guðmundsson mun svo hugsanlega taka við stöðunni um áramótin.
Tillaga samþykkt einróma af öllum greiddum atkvæðum.
Ritari
Helgi Hrafn býður sig fram til ritarastarfa. Tillagan er samþykkt einróma með öllum greiddum atkvæðum.

Tillaga kom um að gera milliuppgjör per 30.júní 2009. Tillaga samþykkt með öllum greiddum atkvæðum.  Verkefnastjóri fer með stöðuna í dag og fær milliuppgjör samþykkt frá ÍSÍ.
5. Staða fjármála.

Vísað til næsta fundar þar til milliuppgjör liggur fyrir – Verkefnastjóri upplýsir stjórn um stöðu fjármála um leið og það er hægt.  
6. Útistandandi verkefni
1. Samstarf við Íþróttafélag fatlaðra – varaformaður þreifar fyrir sér með þessi mál á næstu vikum.

2. Ýmis mál sem snúa að alþjóðlegu samstarfi TKÍ við ýmsa aðila. Mörg af þessum verkefnum hafa setið á hakanum vegna fjárhagstöðu landsins og fleira. 

3. Manchester 2009 – 3 keppendur að fara út núna að keppa í ágúst.

4. Auður Anna á HM m.a. 
7. Framtíðarsýn nýrrar stjórnar TKÍ.

Málefnið verður tekið fyrir á næsta fundi.

8. Önnur mál.

*Formaður tekur til máls og gagnrýnir fyrsta fund sem var haldinn sem hann var ekki boðaður á og ákvarðanir teknar sem formaður er ekki sáttur við og ekki samkvæmt hefðbundnum reglum sambandsins. Formaður var boðaður á fundinn en var erlendis, og stóðu fundarmenn í þeirri meiningu að fundurinn væri löglegur. Fram kom að stjórnarmenn, að Gísla undanskildum eru óvanir stjórnarsetu. Formaður leggur áherslu á að farið verði eftir lögum um fundarboðun og starfsreglum sambandsins í þessum málum svo allt sé hafið yfir allan vafa og ekki komi til misskilnings. Stjórnarmenn eru samþykkir því.
Styrkbeiðni sem kom fram á þessum fundi kemur frá Sigursteini Snorrasyni um t.d. alþjóðleg dómararéttindi og utanlandsferð vegna þess en þessi mál þarf að ræða á formlegum fundi og er tillaga er lögð fram að Sigursteinn Snorrason leggir inn formlega styrkbeiðni inn til TKÍ og málið tekið á næsta fundi sem verður fljótlega og styrkbeiðnin afgreidd á þeim fundi.

*Tillaga kom líka að athuga að fá alþjóðlegan dómara til þess að halda dómaranámskeið á Íslandi sem gæfu þátttakendum c- og hugsanlega b-dómararéttindi, og þar af leiðandi réttindi til þess að dæma á mótum á Íslandi.

Námskeið sem veitir alþjóðleg dómararéttindi verður væntanlega ekki haldið á Íslandi, alla vega ekki á allra næstu árum þar sem slík námskeið eru ákveðin af alþjóðlegum samtökum með löngum fyrirvara. Umræðan verður tekin til umfjöllunar á næsta fundi og til ákvörðunartöku.
Verkefnastjóri tekur saman hversu margir dómarar eru til á landinu og hversu hæfir þeir eru, einnig aðrar upplýsingar til upplýsinga fyrir stjórn og tengist þessari umræðu. 

*Umræða kemur frá Helga að að núna er HM að halda í október. Lajust brynjur verðar notaðar á mótinu. Til eru Adidas brynjur hér en þær virka víst allt öðruvísi. Tillaga kemur um að stjórnin skoði hvort möguleiki sé að athuga hvort hægt sé að annað hvort fjárfesta í svona brynjum eða leigja þær. Kanna kostnað og hafa samband við landsliðsþjálfara. Samþykkt er einróma af stjórn að Pétur athugar þessi mál og fylgir því eftir á næsta fundi TKÍ. 

*Styrkbeiðni barst TKÍ með óformlegum hætti um að styrkja Björn Þorleifsson í keppnisferð sem hann fór til Kóreu. Hann er tilbúinn t.d. að leggja til æfingabúðir á móti eða með einhvers konar vinnu. Stjórnin leggur einróma til að hann sæki um styrkinn með formlegum hætti með umsókn sem hægt er að nálgast á netinu. Umsóknin verður svo tekin til afgreiðslu á næsta fundi. Arnar B. tekur að sér að upplýsa Björn um ferlið.
*Á fundinn komu embættismenn frá Kóreu og kynnti formaður TKÍ og Gísli Guðmundsson fyrir þeim stjórn Taekwondosambands Íslands og nýja stjórnarmeðlimi og hvernig svo hvernig íþróttin hefur þróast á Íslandi í stuttum viðræðum við þá og blaðamenn sem þeim fylgdu.

Næsti fundur verður haldin næstkomandi miðvikudag 5.ágúst 2009 kl. 20:00

Formaður slítur fundi kl. 22:20
